
     
 
 
 
 
     IK KIN NEET ZONDER DICH      
 
        Refrein 
      Ik kin neet zónder dich, 
      Ik dink allein aan dich, 
      Al de gansen tièd. 
      Mien ganse aevewich, 
      Verleer ik ouk door dich, 
      Waer michzelf kwièt. 
      En as de hertepien, 
      Daovan de schöld zal zien, 
      Kump det door dich. 
      Kóm euver 't brökske, 
      Help mich 'n stökske, 
      Kóm toch beej mich. 
      Kóm euver 't brökske, 
      Help mich 'n stökske 
      Want ik hald van dich. 
 
 
      Vers 1 
      Ederen aovend as d'n tièd van slaope d'r weer is, 
      Dink ik alsmaar weer, wao mót det toch haer. 
      Altièd kump weer baove jao ik weit 't gans gewis, 
      Wae det ik toch ederen daag zoeë mis. 
       
 
      Vers 2 
      Kóste weej ens loupe lekker same hand in hand, 
      Jao det wins ik mich, det sprik toch veur zich. 
      Ouk al keek de leefde nog maar nèt euver de rand, 
      Daoveur zoot ik alles aan de kant. 
         
      Tekst / Muziek:  Peter van den Akker 
   
     
 
 
 
 
 
 

 



 

 
 

 

 

 
‘t LAEVE IS EIN WONDER  

 
Vers 1 

In ós waereld zien we alledaagse minse 
Die de kleine dinger gauw vergaete zien 
Op 't deenblaad van gewuuënte ligge winse 
't Lièke oètgeschaote slingers serpentièn 

 
Refrein 
Maar, 't laeve is ein wónder 
Idders kièr weer zoeë bizónder 
Want we kièke same nao dezelfde maon 
Zeuk 't antwaord op dien vraoge 
Blief toch steeds dien kanse waoge 
En ouk druime wies de zon is opgegaon 

 
Vers 2 
En ós waereld aomp zoeëvuuël oèt 't verleeje 
Ouk al zien de roeëje roeëze zwart verkleurd 
Och det mak ós wièzer en ouk mièr tevreeje 
En dink maar idder zien gelök kump aan de beurt 

 
Coda   
Zeuk 't antwaord op dien vraoge 
In dien hert en óngelaoge 
Zalse merke det we same sterker zien 
Idder leed haet zien verdreet 
Daorum straevel dich toch neet 
Maar doot gewoeën waat water beej de wien 

 
 

Tekst / Muziek:    Hannelore Winter 
 
 
 
 
 
 
 
 
 
 
 



 

 
 

 
 

 
 

VEURJAOR  
 
 

Vers 1 
De snieë dae velt, van hoeëg dao baove. 
Maar 'wit' det smilt, geit 'greun' belaove. 
Dich bis mien veurjaor. 
Dien land is klaor. 

 
Refrein 
Veur dich gaon alle blome bleuje. 
En zal 't graas nog hoeëger greuje. 
Veur dich gaon zónnestraole gleuje. 
En brik d'n hemel aop. 
Veur dich geit al 't blauw weer bleuje.  
En geit 't greun weer waelig greuje.              
Veur dich geit al 't gael weer gleuje 

         En gaon de blome aop. 
 
Vers 2 

Mien hert det bleujt,dich bis mien laeve. 
Mien leefde greujt, ik wil ze gaeve. 
Aan dich, mien veurjaor. 
Dan wuurt ze waor.  

 
 

Tekst / Muziek:    Guus Timmermans jr. 
 
 
 
 
 
 
 
 
 
 
 
 
 

 
       
 



 
 
 
 

 
 

      LAOT MAAR WEIJE 
 
 
      Vers 1 
      In de morge, leet verborge, 
      Waat t'r kómme geit, 
      En ik fantaseer, 
      D'r mei vanalles nog umhaer. 
      Vol vertrouwe, dao op bouwe, 
      Wie 't vaerder geit, 
      Det 't mich vandaag weer good vergeit. 
    
 
      Refrein 
      Laot maar weije, laot maar dreije, 
      Alles kump waal good, 
      Waat ouk kómme maag, 
      Op zó'ne schoeëne'n daag. 
      Laot maar weije, laot maar dreije, 
      Want op zó'nen daag. 
      Vind ik det heej alles, alles maag. 
 
      Vers 2 
      As ik 'smorges, of mei 'saoves, 
      Op mien benkske zit, 
      Tösse al det greun, 
      Wao ik dan achtereuver leun.   
      Zeen ik alles, huur vanalles, 
      't-Klink mich zoeë bekind, 
      Och waat waer ik dao dan weer verwind. 
 
          
      Tekst / Muziek:   Peter van den Akker 
 
 
 
 
 
 
 
 
 
 



 

 
 

 

 

CIRKUS  
 
 

Vers 1 
Kièk ze lanterfante 
Sjieke aoliefante 
En de ballerina op 't cirkus-paerd 
Kunstenaers die paeze 
Hoeëg op de trapaeze 
Zuùs wie pierolientje 
Wie ein vaerke vaert 
En kinderouge uige met bedraag 
Det is euren daag vandaag 

 
Refrein 
't cirkus is weer in 't land 
Beej os heej aan de majjum-kant 
De blage en ouk mam en pap 
Die gaon gezellig op stap 
Lalalalalalalala lala lala 
en huppekeej 
La la la la la lalala hoera 
Kóm lache wie weej 
't cirkus is weer in 't land 
D'n harlekièn löp op de hand 
Ouk opa en ós oma heej 
Die gaon gen cirkus veurbeej 

 
Vers 2 

Tijgers en ouk lieuwe 
Zweepeslaeg en schrieuwe 
Hundjes op de step dao in die cirkus-koel 
Akrobate springe 
Zebra's loupe kringe 
Gekke snoete zage op ein kraak-fioeël 
En kinderstumme klinke met bedraag 
Det is ózzen daag vandaag 

 
 

Tekst / Muziek:    Hannelore Winter 
 
 
 



    
 
 
 
 
 
 

     Manâna Manâna 
 
 
 
      Refrein 
      Vandaag wil ik 't mich plökke, 
      En noow gluif maar det mich 't geit lökke, 
      Want ik heb ech daag en nach,   
      Op deze schoeënen daag gewach. 
      Ik laot mich lekker verwinne, 
      En det mót dezen daag maar 's kinne, 
      En waat t'r nog velt te doon, 
      Det kin ik morge ouk nog doon. 
 
      Manâna, manâna, manâna manâna, 
      Waorum vandaag as ik det morge ouk nog maag, 
      Manâna manâna, manâna manâna, 
      Want morge kump 'ne ganse splinternieje daag.        
 
 
      Vers 1 
      Geit mei waat t'r naeve, och waat kin 't gaeve, 
      Want det huurt toch ouk gewoeën, beej 't daag'liks laeve 
      Zit me mei te vitte, laot 't t'r beej zitte, 
      Zeg det's dich vandaag, ens lekker oèt wils pitte. 
 
         
      Vers 2 
      't Is mich neet gegaeve, det ik ed'ren daag, 
      Zoeë lekker meug belaeve, wie 't 's Zóndaags maag.   
      Wuurt 'ne snipperdaag, neet aafgeraoj-je, 
      Den zeg ik op slaag, dan kinse waal raoje. 
       
 
      Tekst:   Peter van den Akker 
 
 
 
 
 
 
 



 

 
 

 

 
 

't KEPELKE VAN GELOE 
 

 
 
         Refrein 

In Geloë, in Geloë stjeit 'n kepèlke 
Det huurt beej Belvend wie de Maas 
Mei-j den gaon ich nag èns gaer nao det kèpelke 
En doon den blumkes beej 't beeldje in de vaas 
Den kniel ich neer en den dink ich beej mich zelf 
Waorum det jachte ? Waorum det jage ? 
En den besef ich: ouch al had ich maar de helf 
den had ich toch nag niks te klage 
Daorum wil ich mèt mien kinger aan de hangk 
Dao mei-j ens kómme en zegke: ouch bedangk 

 
Vers 1 

't Waas al dök 'n toevluchtsoord 
Vur wae 't mei-j get duuster woort 
't Is 'n plek um altièd wir te kómme 
Wie of wat, det ken dao gaar niks bómme 
't Is 'n röspunt um dich te bezinne 
't Is 'n sjtartpunt um opniej wir te beginne 

 
Vers 2 
't Ligk in Belvend aan 't sjpaor 
Dao loup ich binne zónger 'n bezjwaor 
't Is 'n plek woeë idderein gelièk is 
En gen versjael mièr tösse erm en rièk is 
Dao kens-ze dienen accu beej gaon laaje 
Dao op die plek, die plek woeë ich altièd van zal haaje 

 
 

Tekst : Piet van Bree / Dré Geraeds 
Muziek: Piet van Bree / Dré Geraeds 

  
 
 
 
 
 
 
 



 
   
 

       ALTIED BLIEVE GENETE 
 
 
       Vers 1 
       As ich wir mót sjlaope gaon, 
       Veul ich mich tekort gedaon,  
       Det num ich verlaoren tièd. 
       Kòs ich toch maar zónger sjlaop, 
       Altièd met de kièkers aop, 
       Waas ich noeëts 'n sjtökske kwièt. 
 
 
       Refrein 
       Idder oor, idd'ren daag, van mien laeve, 
       Wil ich genete, zoeëlang 't geit. 
       Altièd blief ich michzellef det gaeve, 
       Zoeëdet mien laeve gans oét roeëzegeur besjteit. 
       Iddr'en daag, wil ich zellef besjlisse, 
       Wie lang d'n daag, nag vur mich haet. 
       Gen sekónd, gen menuut, wil ich misse, 
       Van wat 't laeve, te beeje haet. 
 
        
       Vers 2 
       Ièrlik waor as ich ens wis, 
       Wie of 't daobaove is, 
       Zjwevend hoeëg dao in de lóch. 
       Met get ang're veugelkes, 
       Driève op de vleugelkes, 
       Daovan kreeg ich noeëts genóg. 
 

 
       Vers 3 
       Jao ich ken michzellef good, 
       As ich vol met zörgskes zoot, 
       Goof ich die gewoeënwaeg aaf. 
       Ich bön gans gemekkelik, 
       En woeë det preciès aan ligk, 
       Det vraog ich mich neet ens aaf. 
 

  
       Tekst / Muziek:   Peter van den Akker 
 
 
 



 

 
 

 

 

        VEUR DICH   
 
 
        Refrein 
        'n Melodieke, 
        Aöpend altièd de juuste deur. 
        Zó'n melodieke, 
        Guuëf d'n daag drèk 'n angere kleur. 
        Den brik 't zunke, 
        Door de wöllekskes haer. 
        Den lach d'n daag dich aan, 
        Dao kèns-ze van op aan, 
        Den veuls-ze dich nèt wie mich. 
        Zoeë bring ich 't gelök, 
        Ich bön zeker det 't lök, 
        Allein maar veur dich. 
 
 
        Vers 1 
        Zit 't dich taege, geit 't neet good, 
        En werk dich det op dien gemood. 
        Zó'n duust're wolk, drièf bes veurbeej, 
        Want miene leeve loester heej. 
 
            
        Vers 2 
        Haes dôw mei-j efkes,'nen duustere kièk, 
        Den kièk um weg, en veul dich rièk. 
        Want roeëzegeur en maonesjién, 
        Zal ouch veur dich ens nuuëdig zien. 
 
 
        Tekst / Muziek :    Peter van den Akker 
 
 
 
 
 
 
 
 
 
 
 



 

DICH BIS 'T MOEEJSTE 
 

Vers 1 
Ik zoot 
In mien druime te druime 
Ik druimde 
Os same in slaop 
Wie ik ós 

           In mien druime zoog luime 
Ginge mich ... 
De ouge pas aop 
 
Vers 2 

           Ik heb 
Zoeëlang mótte wachte 
Maar gek 
Ik weit noow pas waorop 
En ik druim  
Met dich mei in gedachte 
En zoeë druim  
Ik os oèt de slaop 

      
Refrein 
Dich bis 't moeëjste 
Waat in mien laeve gebeure kós 
Det dit begós met ós 
Ik laot dich noeëts mier los 
Dich bis mien alles 
Waat ik mich oeit ouk maar winse kós 
'k Weit neet waat ik begós 
Zonder ós 

 
Vers 3 
Ik weit  
Neet mier waat ik gezag heb 
Ik dach 
Det ik zag det ik dich 
Met al 
Waat ik in mich heb leefheb 
En gelièk 
Op 't ièrste gezich 

 
Vers 4 
Ik heb 
Waat ik zóch noow gekrege 
Al wis  
Ik neet wie det zoel zien 
Onder ós 
Gezag en gezwege 
Wil ik noeëts 
Mièr zónder dich zien 

  

 
Tekst : Paul Nagelmaeker / Muziek:   H.Guley  
 



 
 
 
 
 
 
 

 VRINDSCHAP VEUR 't LAEVE 
 
 

Vers 1 

 Ik veul mich verlaore  
As ik neet vaerder weit 
Heb michzelf gezwaore 
Det 't allein neet geit 

 
Refrein 
Zónder vrindschap kin ik neet 
Bliedschap deile en verdreet 
Daorum zing ik noow dit leed 
Vrinde veur 't laeve 

         Zónder vrindschap geit 't neet  
Alles deile, zelfs verdreet 
Same door 't laeve gaon 
Want zónder det wónder 
Kinse neet bestaon 

 
Vers 2 
Ik wil dich verklaore 
Det ik d'r veur dich bin 
Bin dien steun gewaore 
Zoë haet 't laeve zin 

 
 

Tekst / Muziek: Guus Timmermans jr. 
 
 
 
 
 
 
 
 
 
 
 
 
 
 
 
 



 
 

           

 
 

           LEKKER DOEEN BEEJEIN 
 
 
            Vers 1 
            Jao mien lekk're sjnoèt, 
            Met dich vloog ich d'r tössenoèt, 
            Ich waas ao zoeë bliéj, 
            Met dich aan mien ziej. 
            Kós dich nag maar pas, 
            Toch heels-ze mich al lekker vas, 
            Weej zagte metein, 
            Verleef taengenein..... 
           
            Refrein 
            Noow gaon weej: 
 
            Hendje in hendje, wengske aan wengske, 
            Lekker doeën beejein. 
            Hendje in hendje, wengske aan wengske, 
            Ore achterein. 
            Doe doe, doe doe, doe doe, doe doe doe doe. 
            Doe doe, doe doe, doe doe, doe doe doe doe. 
 
                   
 
            Vers 2 
            Op ós bengkske kreeg, 
            Ich altièd beej romanties leech. 
            Te huùre van dich, 
            Blièf altièd beej mich. 
            As ich nao dich kièk. 
            Klink det nag altièd wie muzièk. 
            En den zegk ich dich, 
            Dôw bös 't vur mich..... 
             
 
            Tekst / Muziek:   Peter van den Akker 
 
 
 
 
 
 
 



 
 
 
 
 
 
 

         BYE BYE MY LOVE  
 

 
Refrein  
Bye Bye my love, ik mót gaon 
Waat ik zeg is waor 
Bye Bye my love, 't is gedaon 
't aafschied velt mich zwaor 
Ik zal dich noeits, noeits mièr vergaete 
In mien hert bis dich beej mich  
Bye Bye my love, auf wiedersehen 

 
 

Vers 1 
Wie ik lets met dich gedans had 
Kreeg ik zo'n wónderschoën geveul 
Toen woort ik ech op dich verleef schat 
Wets dich waal waat ik veur dich veul 
Ik bin gaon halde van dich 
Dich huurs noow beej mich 
Maar ik mót weer nao zieë 
Och waat heb ik ein pech 
Ik mot wièd van dich weg 
Maar blief druime van ós twieë 

 
 

Vers 2 
         Ik wil dich nog efkes vraoge 

Bliefs dich mich trouw, wachs dich op mich 
Dich bis mien alles ongelaoge 
Jao ik kóm zeker truuk beej dich                       
 

 
Tekst : J.Kraft  Muziek: T.R.Engel/R.Hömig/W.Schnitzler/E.Stoklosa                                                                                                                     

 
 
 
 
 
 
 
 
 



 
 
 

 

 
 

VELDBOEKET 
 
 

Vers 1 
As d'n daag weer ens verslete is 
As dich dao euver dreuvig bis 
Dan kièk ens nao det veldboeket van mich 
Die klaproeës die te kleure steit 

 Wies idder blaedje aope geit   
Die druimp al van dae niejen daag veur dich 

 
 

Refrein 
Ik heb ein veldboeket geplök 
Det steit in bleuj allein veur dich 
Ein klaverblaedje van gelök 
Det zoeë d'r leet allein veur dich  
Ein buuske leefde waat dich zaet 
Det ik dich noeits nae noeits vergaet 
Met ein kösmoel die dich vertelt 
Ik heb gelök veur dich besteld 

 
 

Vers 2 
As de blome dan weer slaope gaon 
Dan is 't met d'n daag gedaon 
Maar morge vruùg dan zuuste met bedraag 
Dae jóngen daag zien niej gezich 
Vol laeveslös veur dich en mich 
Veur idderein dae det belaeve maag 

 
  

Tekst / Muziek:   Hannelore Winter 


